
Naqqiut 

Siunnersuut imm.162. 11. februar 2019-meersoq taarserpaa  

(Siunnersuuteqartup atia allanngorpoq) 

 

 

Inatsisartut suleriasianni § 36 naapertorlugu apeqquteqaat aallaavigalugu oqallisissiaq imaattoq 

matumuuna saqqummiuppara: 

Qanoq ililluta nunatsinni e-sport timersoriaatsitut allatulli pisortatigoortumik 

akuerineqarsinnaanera qulakkeerneqarsinnaanersoq, aningaasatigullu 

taperneqarsinnaanerannik periarfissat pillugit apeqquteqaat aallaavigalugu oqallisissiassatut 

siunnersuut. 

 

(Inatsisartuni ilaasortaq Aqqalu C. Jerimiassen; Atassut) 

 

Fortnite, Fifa, Call of Duty, Tekken il.il. tassaapput spillit nunarsuarmi unammissutaasartut 

pimoorunneqarlutillu aallunneqartut. Taakkulu e-sportinik taaneqartarput, pisortatigoortumillu 

timersuutitut allatulli unammissutigineqartarlutik. 

Nunatsinni timersornikkut peqatigiiffiit kattuffiillu tapersersorneqartarput, unammiarnissaminnullu 

taperneqarsinnaasarlutik. Taamatullu e-sport-i pisortatigoortumik timersoriaatsitut akuerineqarnissaa 

ammaffigisariaqarparput, erfalasorpullu atorlugu pikkorissortagut 

unammiartissinnaanngortittariaqarlugit. 

Spillertarneq nalinginnaasumik sunngiffimmi nuannisaarutaannaasaraluartoq meeqqat inuusuttullu 

akornanni, massakkut pimoorunneqarnerullunilu aningaasarpassuarnik naleqalernikuuvoq, 

pikkorinnerpaanullu inuussutissarsiutaasalersimalluni. 

Atassummiillu isumaqarpugut pikkorissortagut toqqammaviliiffigisinnaasariaqarigut suli 

annertunerusumik piginnaasartik atorlugu ingerlariaqqissinnaaqqullugit. Taamaammallu 

apeqquteqaateqarluta oqallissaarutigivarput qanoq iliorutta pisortatigoortumik timersoriaatsitut 

akuerisinnaaneripput tapersersornerullugulu, allatulluunniit qanoq siuarsarsinnaaneripput. 

Sunngiffimmi aallunneqarnerusartuni assersuutigalugu eqqaasinnaavagut, timersorneq 

nipilersornerlu. Taakkunanilu piginnaasaqarnerpaat ataasiakkaat inuussutissarsiutigisinnaasarpaat, 

nunanullu allanukartarlutik nunarput sinnerlugu. Isumaqarpugullu e-sport, tassa spillerneq aamma 

taamatut periarfississinnaagipput, assersuutigalugu peqatigiiffinnut tapiisinnaaneq, angalanissanullu 

tapiisinnaanikkut. 



 
Timersuutitut akuerineqalernera imminik e-sport nunatsinni siammarnerulertinnavianngilaa, aamma 

toqqaannartumik nunatta unammisartussaanik pilersitsissutiginavianngilaa. Akuerineqarnerali 

alloriarnerussaaq siulleq, gamer-it hold-tut peqatigiiffinnilu kattussuutilernissaannut. 

Nunatsinni siammasissumik piginnaasagut pikkoriffigullu atorsinnaasariaqaratsigit Inatsisartuni e-

sport qaqipparput. 


